
La regenza relascha il concept 
per la scola speziala dal Grischun

■ (cc) La regenza grischuna ha rela-
schà il concept grischun da pedagogia
speziala (concept per la scola spe-
ziala) dal mars 2007. Pervia da la nova
concepziun da la gulivaziun da finan-
zas e da las incumbensas tranter la
confederaziun ed ils chantuns (NGF)
èsi stà necessari da sviluppar quest
concept. Cun la NGF ston ils chantuns
surpigliar cumplainamain la responsa-
bladad per il sectur da la scola speziala.
Pervia da quai ston ils chantuns cumpro-
var en concepts per la scola speziala, co
ch’els vulan ademplir lur responsabladad
en quest sectur. Per sviluppar il concept
per la scola speziala han en emprima lin-
gia stuì vegnir resguardads ils interess
dals uffants pertutgads en la scola regu-
lara ed en la scola speziala, alura però er
las directivas sin plaun federal.

Per las instituziuns ch’èn responsablas

per la scola (vischnancas da standard) na
sa mida – durant la fasa transitorica dals
onns 2008 fin 2011 – praticamain nagut
en l’uschenumnà sectur bass (classas
pitschnas, logopedia, terapia da legaste-
nia e.u.v.). Cun vischnancas e cun re-
giuns che sa participeschan en il senn da
projects da pilot duain dentant vegnir
rimnadas experientschas en il sectur bass
durant questa fasa, e quai cun indemni-
saziuns pauschalas. Questas vischnancas
surpiglian l’incumbensa da garantir las
purschidas ed il chantun sa participescha
en moda pauschala als custs correspun-
dents tenor il dumber total da scolaras e
da scolars. A partir da l’onn 2011 duai il
chantun – premess ch’ils resultats dal pro-
ject da pilot sajan positivs – sa participar
mo pli en moda pauschala vi da la pur-
schida da basa da la pedagogia speziala da
tut las instituziuns ch’èn responsablas per

la scola. Actualmain sa participeschan
l’assicuranza d’invaliditad ed il chantun
vi dals custs dal cas singul concret.

Durant la fasa transitorica dals onns
2008 fin 2011 duain las purschidas en il
sectur aut (instrucziun tras scolas spe-
zialas) vegnir garantidas vinavant en fur-
ma externa, interna ed integrativa. Per
quest intent vegnan manads centers da
cumpetenza per la scola speziala. En la
fasa transitorica vegnan finanziads ils
centers da cumpetenza per la scola spe-
ziala ed il servetsch da pedagogia curati-
va tenor la pratica vertenta en il senn
d’ina cuvrida dal deficit. Considerond il
temp suenter l’onn 2011 vegnan fatgs –
per rimnar experientschas, e quai ultra
dal rendaquint ordinari dals centers da
cumpetenza per la scola speziala e dal ser-
vetsch da pedagogia curativa – renda-
quints parallels sin basa da contribuziuns

chantunalas pauschalisadas. A partir da
l’onn 2011 duai il subvenziunament da
vart dal chantun vegnir fatg sche pussai-
vel mo pli en moda pauschalisada.

Las experientschas dal sectur bass e
dal sectur aut che vegnan fatgas en la pe-
rioda dals onns 2008 fin 2011 duain dar
infurmaziuns al departament d’educa-
ziun, cultura e protecziun da l’ambient,
per ch’el possia optimar ils sistems da fi-
nanziaziun e stgaffir la basa per pudair
predir en moda relativamain precisa,
quant ch’il sistem nov vegn a valair. Las
instituziuns da las scolas spezialas invol-
vidas sco er las vischnancas e las regiuns
duain vegnir a savair ad ura cun tge con-
tribuziuns ch’ellas pon far quint suenter
la scadenza da la fasa transitorica, q.v.d.
a partir da l’onn 2011, e cun tge adatta-
ziuns ch’ellas pudessan eventualmain op-
timar lur situaziun.

Chapir la dolur da tschels
Dieta per la Transilvania plurilingua

DA GUIU SOBIELA-CAANITZ

■ «Da settember 2007 a Sibiu ha lieu la
terza assamblea ecumenica. Lezza citad
da Transilvania è a medem temp, ense-
men cun Luxemburg, chapitala cultura-
la da l’Europa per 2007. Quests scha-
betgs e l’adesiun da Rumenia a l’Uniun
europeana (UE) fan attent il public euro-
pean a lez pajais ed a sia baselgia orto-
doxa (BOR)» (1). Il Rudè evangelic
d’amis da Transilvania (2), radunà a Bad
Kissingen (Baviera), ha gist deditgà sia
dieta da primavaira a la BOR ier, oz e da-
maun. Referats d’auta qualitad han infur-
mà davart lezza cuminanza che dumbra
bunamain 19 milliuns olmas, pia 86,7%
da la populaziun dal pajais. Ina ferma im-
pressiun ha fatg cunzunt il rapport d’in
teolog tudestg davart in project da recon-
ciliaziun tranter las confessiuns e religiuns
dal pajais, sin la basa d’ina spassegiada en
cumpagnia tras il passà cuminaivel.

Il communissem è propi mort
L’emprim referent, Peter Dehmel, naschì e
creschì si en Transilvania, ha vivì blers onns
en Bolivia e stat uss en Germania. El ha
rapportà da la davosa saira e notg da Sil-
vester sin il Plaz grond da Sibiu. Gia a las
quatter ha in chor en costum regiunal
chantà per rumen l’imni da l’UE, pia la no-
vavla sinfonia da Ludwig van Beethoven
(1770–1827). Sur notg era il plaz plain
glieud. En il dom evangelic han ils zains e
cunzunt l’orgel salidà l’onn nov e l’UE.
Dehmel ha arranschà in’exposiziun cun re-
preschentaziuns da la stalla da Nadal, t. a.
er ord Bolivia. Tranter las occurrenzas cul-
turalas ha’l punctuà l’exposiziun da pictu-
ras en il museum Brukenthal. Dal remi-
nent san ins consultar il site internet
www.sibiu2007.ro. Il teolog ortodox Da-
niel Buda (Sibiu) ha lura preschentà sia ba-
selgia. In’emprima constataziun remartga-
bla è che la religiusadad rumena ha survi-
vì al communissem; gnanca 0,1% da la po-
pulaziun sa declera ateista. Quai cuntra-
stescha cun pajais ferm secularisads, sco la
Tschechia ed ils novs stadis federativs tu-
destgs. Budà ha punctuà ch’ils Rumens
n’hajan mai prendì serius la ductrina com-
munista. Mintga persuna, er ils pli auts
funcziunaris da la partida, frequentava ba-
selgias u claustras. Il «conducator» Nicolae
Ceausescu (1918–1989) ha organisà fune-
rals religius per ses geniturs. Suenter la re-
voluziun da 1989 è la BOR restada unida;
quai n’è betg stà il cas tar las baselgias da
Bulgaria e l’Ucraina. Buda ha lura descrit
la situaziun spiertala da Sibiu e da Transil-
vania. Avant tschient onns haja dà ina tra-
diziun ecumenica spontana che gieva ena-
vos en il temp dal principadi liber sut su-
verania osmana. La constituziun da 1923,

suenter l’annexiun da Transilvania a la Ru-
menia, renconuscheva duas baselgias stata-
las, la BOR e la pitschna cuminanza uni-
da cun Roma dapi las sinodas da 1697,
1698 e 1700. 1948 ha il reschim commu-
nist scumandà lezza «baselgia unida», mess
tut ses uvestgs en fermanza e surdà ses ba-
jetgs a la BOR. Suenter 1989 èn mo parts
da las cuminanzas antruras unidas turna-
das tar la baselgia catolica. Oz è la glieud
da Sibiu pronta per retschaiver ils partici-
pants da l’assamblea ecumenica. 600 fami-
glias han sa messas a disposiziun per dar al-
biert als giasts. Jürgen Henkel, manader da
l’Academia evangelica da Transilvania (Si-
biu), ha cumplettà il referat da Buda, pre-
schentond ses agen cudesch nov davart la
BOR; La Quotidiana vegn a porscher pro-
ximamain ina recensiun da lezza ovra.

Il pled da la reconciliaziun
Il referat il pli constructiv da la dieta è stà
quel dal teolog evangelic Dieter Brandes,
manader dal project interdisciplinar da re-
conciliaziun «Healing of Memories»
(«guarir las regurdanzas», «HoM») che
perscrutescha las basas ed influenzas eccle-
siasticas, culturalas, politicas ed etnicas en
differentas regiuns rumenas (3). I sa tracta
da realisar la «Charta Oecumenica – Di-
rectivas per dapli cooperaziun tranter ba-
selgias» (1998) cun la finamira da registrar
e superar las offensiuns e malencletgas na-
schidas e transmessas durant tschientaners
tranter las baselgias maioritaras e quellas da
minoritads, en in pajais da cunfin aregu-
ard l’istorgia culturala e religiusa da
l’Europa. Brandes sa referescha a quest pas-
sus da la Bibla: «Dieu (…) ha tschentà en
nus il pled da la reconciliaziun» (2 Cor, 5,
19). L’emprim han baselgias da l’Africa dal
sid mess ad ir «HoM» suenter la fin da
l’apartheid, lura han ins stimulà quellas da
l’Irlanda dal nord. 2006 ha «HoM» arran-

schà sentupadas en Transilvania, Bucovina
(Rumens, Ucranais e gidieus germano-
fons), al Banat plurietnic, ad Oradea/Na-
gyvárád (Rumens ed Ungarais) ed en Do-
brogea, tranter Danubi e Mar nair (Ru-
mens e Tircs). Dals 26 als 28 da zercladur
2007 a Bucuresti ha lieu ina dieta interdis-
ciplinara tranter il patriarcat ortodox e l’ar-
chuvestgieu catolic. 

Ungaria, Osmans, Habsburgais
Brandes ha resumà da maister il segund
millenni s. Cr. en l’Europa dal sidost e cun-
zunt als pajais rumens, sa basond sin insa-
quantas datas che valevan sco chavazzins;
mintgina evochescha sentiments differents
e schizunt cuntradictoris, tenor la confes-
siun ed il pievel. La finamira è mintgamai
da cuntanscher che mintga cuminanza
chapeschia la dolur da tschellas, renconu-
schend ed acceptond las cuntradicziuns.
En Transilvania n’èn ins anc betg uschè
lunsch. En la segunda ediziun d’in ma-
nual istoric tudestg davart lezza regiun san
ins leger: «L’emprima ediziun (…) è ve-
gnida beneventada en l’intschess da lin-
guatg tudestg, en l’Ungaria e tar las socie-
tads rumenas da linguatg ungarais. 1999 è
cumparida in’ediziun ungaraisa (…). La
recepziun da vart rumena tutga mo ina
part dals experts. Chasas edituras e tra-
ducturs han pliras giadas gì tema da trans-
latar l’ovra en rumen, e quai probablamain
per motivs politics» (4). Igl entschaiva gia
cun la misteriusa genesi dal pievel rumen
avant il 13avel tschientaner. Ma l’onn de-
cisiv areguard la separaziun ecclesiastica è
stà 1054, cur che Constantinopel e Roma
han sa scommunitgadas vicendaivlamain;
ils «cruschads» da 1204 han profundà il
foss sblundregiond la metropola da l’Ori-
ent cristian. Per la Transilvania è l’onn
1526 stà pli relevant, cur che l’armada os-
mana ha destruì il reginam medieval da

l’Ungaria, quel da retg Mattias «Corvinus»
(1443–1490) ch’ins vesa anc adina a cha-
val sin in plaz da Cluj-Napoca/Kolozsvár.
Da 1541 a la fin dal 17avel tschientaner era
il principadi da Transilvania autonom sut
la suveranitad osmana. Ungarais e Tu-
destgs furmavan là cuminanzas egualas e
renconuschidas; ils Rumens perencunter
eran mo tolerads. Ils Ungarais refurmads
han l’emprim fatg resistenza cunter l’im-
peri viennais; quest ha perquai stuì lubir
lur cult, ma ha promovì la suttamissiun da
spirituals e laics ortodoxs a Roma.

La Rumenia dapi 1878
Per ils Rumens da Transilvania – ils plis –
restads fidaivels a la baselgia orientala,
muntava l’annexiun a la Rumenia 1920
in’emancipaziun politica; ma quai ha stgaf-
fì in cunfin a vest d’Oradea/Nagyvárád,
sentenziond ils Ungarais, a l’ost da lezza
lingia, ad in status da minoritad en in re-
ginam centralisà. Quels Ungarais han pe-
rencunter salidà lur curt return (1940–
1944) sut la suveranitad da Budapest,
«dictat» da Hitler tenor ils Rumens, tant
pli che blers vivevan en l’intschess restituì
provisoricamain a l’Ungaria. Plinavant re-
cumonda la «Charta Oecumenica» da
1998 da «profundar la cuminanza cun il
giudaissem» e da s’avischinar als muslims.
Lezzas duas gruppas (6179 e 67 566 ol-
mas) èn segir fitg marginalas en la Rume-
nia d’oz. Ils paucs gidieus restads en il pa-
jais n’emblidan segir betg il genocidi da lez-
za giada e la participaziun da Rumens a lez
malfatg, sco ch’ins sa leger en las regur-
dientschas da rabin Alexandre Safran bar-
mier (Genevra). 1878 ha la cuminanza in-
ternaziunala attribuì a la Rumenia ina Do-
brogea nua ch’i na dava nagin Rumen, ma-
bain ina populaziun tirca relevanta. E co
statti cun ils zagrenders da Rumenia? Il fegl
sgulant da «HoM» menziuna lur participa-
ziun; speranza vegnan els resguardads en
moda cunvegnenta, perquai che lur situa-
ziun sociala è in problem essenzial en la
Rumenia d’oz. Quest pajais da strusch 22
milliuns olmas, cun sia maioritad neolati-
na, porscha davairas ina remartgabla varie-
tad etnica.

